
ᐋᖅᑭᑦᑕᐅᔪᖅ: 
ᐃᓱᒫᓘᑕᐅᔪᑦ: ᖃᐅᔨᔭᐅᔪᑦ 2009-2010 ᖃᖓᑕᔫᒃᑯᑦ ᖃᐅᔨᓴᖅᑕᐅᓂᖏᓐᓂᒃ ᐃᒡᓗᓕᐅᑉ ᐃᒪᖓᓂ ᓇᓄᐃᑦ ᖃᑦᓯᐅᓂᖏᑦ 
ᐃᓗᓕᖏᑦ: 

ᑭᓪᓕᖏᑦ ᐃᒡᓗᓕᐅᑉ ᐃᒪᖓᑕ ᐃᒪᐃᓕᖓᔪᖅ ᐅᐊᓐᓇᖅᐸᓯᖓ ᑕᓯᐅᔭᕐᔪᐊᑉ, ᐱᖓᓐᓇᖓ Hudson Strait ᐊᒻᒪᓗ ᐃᒡᓗᓕᐅᑉ ᐃᒪᖓ (ᑎᑎᖅᑑᔭᖅᓯᒪᔪᖅ 1). ᑕᒪᓐᓇ ᓯᑯᖃᕋᔪᐃᑦᑐᖅ, ᐊᖏᓂᖃᖅᓱᓂ 1.1-ᒥᓕᐊ ᑭᓗᒦᑕᐃᑦ2 ᓄᓇᕗᒻᒥ ᐊᒻᒪᓗ ᓄᓇᕗᒻᒥ ᐅᐊᓐᓇᖓᓂ ᑯᐸᐃ. 7 ᓄᓇᓖᑦ ᓄᓇᕗᒻᒥ (ᑭᓐᖓᐃᑦ, ᐃᒡᓗᓕᒑᕐᔪᒃ, ᓴᓪᓕᖅ, ᓴᓂᕋᔭᒃ, ᐃᒡᓗᓕᒃ, ᑭᒻᒥᕈᑦ, ᐊᒻᒪᓗ ᓇᐅᔮᑦ) ᐊᒻᒪᓗ ᓯᑕᒪ ᓄᓇᓖᑦ ᑯᐸᐃᒥ (ᐊᑯᓕᕕᒃ, ᐃᕗᔨᕕᒃ, ᐳᕕᕐᓂᖅᑐᖅ ᐊᒻᒪᓗ ᓴᓪᓗᐃᑦ) ᐃᓗᐊᓃᑦᑐᑦ ᐃᒡᓗᓕᐅᑉ ᐃᒪᖓᑕ. 

ᓇᓄᖃᕐᕖᑦ ᓇᓚᐅᑦᓵᖅᑕᐅᔪᑦ  2,197 ± 260 (S.E.) ᓇᓄᐃᑦ ᓴᖅᑭᖅᑕᐅᓚᐅᖅᓯᒪᔪᑦ 1996-ᒥ ᕿᒥᕐᕈᔭᐅᑦᓱᑎᒃ ᐱᔭᐅᒃᑲᓐᓂᖅᐸᑦᑐᓄᓪᓗ ᑲᑎᓱᖅᑕᐅᓯᒪᔪᑦ ᓄᐊᑕᐅᔪᑦᓯᒪᔪᑦ ᐊᑯᕐᖓᓐᓂ 1989 ᐊᒻᒪᓗ 1994 ᐊᑐᖅᓱᑎᒃ ᓇᓗᓇᐃᒃᑯᑎᓂᒃ (Taylor et al. 2006). ᖃᐅᔨᔭᐅᔪᑦ ᑕᕝᕙᓐᖓᑦ ᖃᐅᔨᕐᓴᓂᕐᒥᒃ ᖃᐅᔨᔭᐅᔪᔪᑦ ᐊᖑᔭᐅᖃᑦᑕᕐᓂᖏᑦ ᑲᔪᓯᓂᖃᑦᓯᐊᔾᔮᖏᑦᑐᑦ, ᐊᒻᒪᓗ ᐊᐅᓚᓂᖃᐅᖅᑐᒥᒃ ᐃᓄᐃᓴᓪᓕᒋᐊᕆᕙᓪᓕᐊᓂᕐᒥᒃ ᐊᑐᓕᖅᑎᑕᐅᔪᖃᔪᔪᖅ (ᓄᓇᕗᒻᒥ) ᐊᑯᕐᖓᓐᓂ 1993 ᐊᒻᒪᓗ 1996. ᑕᒫᓂᐅᑎᓪᓗᒍ, ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᒥᑭᓪᓕᒋᐊᑦᑕᐅᔪᒧᑦ 137-ᒥᒃ 96-ᒧᑦ.  ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ 96-ᖑᖏᓐᓇᔪᔪᑦ ᑎᑭᑦᓱᒍ 2004.

ᓄᓇᓕᓐᓂᒃ ᐅᖃᖃᑎᖃᖅᓱᑎᒃ 2003/2004 (ᓄᑖᑦ ᓇᓄᕐᓂᒃ ᑐᑭᓯᐅᒪᖃᑎᒌᓐᓅᖓᔪᑦ ᓴᖅᑭᖅᑕᐅᑎᓪᓗᒋᑦ) ᓄᓇᓕᓐᓂ ᖃᐅᔨᒪᓂᐅᔪᖅ ᓇᓗᓇᐃᕈᑕᐅᔪᔪᖅ ᐊᒥᓲᓂᖏᑦ ᐃᒡᓗᓕᐅᑉ ᐃᒪᖓᓂ ᓇᓄᐃᑦ ᐊᒥᓱᓐᖑᐹᓪᓕᖅᓯᒪᒋᐊᖏᑦ 1996-ᒥᓂᑦ  (McDonald et al. 1997; ᒐᕙᒪᒃᑯᑦ ᓄᓇᕗᒻᒥ ᓄᓇᓕᓐᓂᒃ ᐅᖃᖃᑎᖃᕐᓂᖓᑦ 2004-2009). 2004-ᒥ ᓇᓄᐃᑦ ᓇᓚᐅᑦᓵᖅᑕᐅᔪᑦ ᐊᒥᓱᓐᖑᕆᐊᔪᔪᑦ 2300-ᒧᑦ, ᐊᒻᒪᓗ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᐊᒥᓱᓐᖑᕆᐊᖅᑕᐅᑦᓱᑎᒃ 106-ᒧᑦ (ᑕᑯᓗᒍ ᑎᑎᖅᑑᔭᖅᓯᒪᔪᖅ 1).  

ᐊᖑᓇᓱᓐᓂᐅᔪᑦ ᐃᒡᓗᓕᐅᑉ ᐃᒪᖓᓂᒃ ᓄᓇᕗᒻᒥᐅᓄᑦ ᒪᓕᒐᖃᓐᖏᑦᑐᖅ ᐊᒻᒪᓗ ᓇᓐᓄᖃᑦᑕᖅᓯᒪᑦᓱᑎᒃ 2.5-ᓂᒃ ᐊᕐᕌᒍᑕᒫᑦ ᐊᕐᕌᒍᐃᑦ ᖁᓕᑦ ᐅᖓᑖᓄᑦ ᐊᓂᒍᖅᓯᒪᓕᖅᑐᑦ. 

ᒫᓐᓇ ᐃᒪᐃᓕᖓᔪᖅ:

2009-ᒥ 2010-ᒥᓗ, ᒐᕙᒪᒃᑯᑦ ᓄᓇᕗᒻᒥ ᐃᓗᓕᖅᑐᔪᒥᒃ ᖃᖓᑕᔫᒃᑯᑦ ᖃᐅᔨᕐᓴᓂᖃᔪᒻᒪᑕ ᐃᒡᓗᓕᐅᑉ ᐃᒪᖓᓂ (ᑕᑯᓗᒍ ᐊᑕᔪᑦ ᐅᓂᒃᑳᑦ). ᖃᐅᔨᕐᓴᓂᐅᔪᑦ ᓇᓚᐅᑦᓵᖅᑕᐅᓯᒪᔪᑦ ᐃᓘᓐᓈᒍᑦ ᐊᒥᓲᓂᖏᑦ 2,580 ᒥᑦᓵᓃᒋᐊᖏᑦ ᓇᓄᐃᑦ, 95% ᓇᓗᓇᓐᖏᓯᖅᑐᖅᓱᑎᒃ 2093 ᑎᑭᐅᒪᔪᑦ 3,180-ᓄᑦ (CV: 10.7%). ᖃᐅᔨᓴᖅᑕᐅᔪᑦ ᐊᑎᖅᑕᓛᑦ ᐊᒥᓲᓂᖏᑦ ᐊᔾᔨᒐᓚᖏᑦ ᑎᑎᕋᖅᑕᐅᓯᒪᔪᑦ ᐊᓯᖏᓐᓂ ᓇᓄᖃᕐᕕᐅᔪᓂ ᖃᓄᐃᓐᖏᑦᓯᐊᖅᓱᑎᒃ ᐊᕐᕌᒍᑕᒫᑦ ᐱᕈᖅᐸᓪᓕᐊᓂᖏᑦ, ᑕᑯᑦᓴᐅᑦᓱᓂ ᒫᓐᓇ ᖃᓄᐃᓐᖏᑦᓯᐊᖅᑐᑦ ᐊᒥᓲᓂᖏᑦ. ᓇᓄᐃᑦ ᑕᑯᓐᓇᖅᑕᐅᔪᑦ ᖃᖓᑕᔫᒃᑯᑦ ᖃᐅᔨᓴᖅᓱᑎᒃ ᑎᒥᖏᑎᒍᑦ ᖃᓄᐃᑦᑑᔮᓐᖏᑦᑐᑦ, ᓇᓗᓇᓐᖏᒃᑲᓐᓂᕈᑕᐅᑦᓱᓂ ᐃᒡᓗᓕᐅᑉ ᐃᒪᖓᓂ ᓇᓄᖃᑦᓯᐊᕐᓂᖓᓂᒃ.  

ᖃᖓᑕᔫᒃᑯᑦ ᖃᐅᔨᕐᓴᓂᐅᔪᑦ ᐱᒻᒪᕆᐊᓗᓐᓂᒃ ᑐᓴᕋᑦᓴᓂᒍᑕᐅᒐᓗᐊᖅᓱᑎᒃ ᐊᒥᓲᓂᖏᓪᓗ ᓇᒦᓐᓂᖏᓪᓗ ᓇᓄᐃᑦ ᐃᒡᓗᓕᐅᑉ ᐃᒪᖓᓂ, ᐱᑕᖃᓐᖏᑦᑐᖅ ᓇᓚᐅᑦᓵᖅᑐᓂᒃ ᐊᓐᓇᒍᓐᓇᕐᓂᖏᓐᓂᒃ ᓇᒧᓐᖔᓂᖏᓐᓂᓪᓗ ᐱᔭᐅᔭᕆᐊᖃᖅᓱᑎᒃ ᑖᒃᑯᐊ ᓇᓗᓇᐃᖅᓯᒍᑕᐅᓂᐊᕐᓗᑎᒃ ᐊᒥᓱᓐᖑᐸᓪᓕᐊᓂᖏᓐᓂᒃ (ᐊᐅᓚᓂᖏᓐᓂᒃ) ᐊᒻᒪᓗ ᖃᐅᔨᓴᕈᑕᐅᓗᓂ ᐊᑯᓃᖅᑐᒧᑦ ᑲᔪᓯᒍᓐᓇᕐᓂᖓᓂᒃ ᐊᖑᔭᕙᓐᓂᖏᑦᑕ.  ᑭᓯᐊᓂᓕ, ᓇᓚᐅᑦᓵᖅᑕᐅᓂᖏᑦ ᐊᒥᓲᓂᖏᑦᑕ 1989-ᒥᒃ 1994-ᒧᑦ (ᓇᓗᓇᐃᒃᑯᓯᖅᑐᖅᑕᐅᔪᑦ) ᐊᒻᒪᓗ 2009-2010 (ᖃᖓᑕᔫᒃᑯᑦ ᖃᐅᔨᓴᕐᓂᐅᔪᑦ) ᖃᐅᔨᓴᖅᑕᐅᔪᑦ ᑭᓪᓕᓯᓂᐊᖅᑕᐅᓂᖏᑦ ᐊᔾᔨᒌᓐᖏᑦᑑᖏᑦᑐᑦ. ᑕᑯᓐᓇᖅᑕᐅᓂᖏᑦ ᑖᒃᑯᐊ ᒪᕐᕉᒃ ᖃᐅᔨᓴᖅᑕᐅᓂᐅᔪᑦ ᓇᓗᓇᒐᓚᑦᑑᒃ ᑕᒪᒃᑮᓐᓂ ᐊᐅᓚᓂᐅᔫᓐᓂ, ᖃᐅᔨᔭᔪᑦ ᓇᓗᓇᓐᖏᓯᖅᑐᕈᑕᐅᑦᓱᑎᒃ ᒫᓐᓇ ᐊᖑᔭᐅᓂᕆᕙᑦᑕᖏᓐᓂᒃ ᐊᐅᓚᑦᓯᓂᐅᔪᑦ ᐱᕕᖃᖅᑎᑦᓯᒍᑕᐅᓯᒪᒻᒪᑦ ᐃᒡᓗᓕᐅᑉ ᐃᒪᖓᓂ ᐊᓐᓇᒍᓐᓇᑦᓯᐊᖅᓯᒪᑦᓱᑎᒃ 1990-ᖏᓐᓂᓂᑦ.  

ᖃᐅᔨᓴᕐᓂᐅᒃᑲᓐᓂᖅᓯᒪᔪᑦ ᕿᒥᕐᕈᔭᐅᑦᓱᑎᒃ ᓄᑦᑕᕐᓂᖏᑦ, ᓇᒦᓐᓂᖏᑦ ᐊᒻᒪᓗ ᓇᔪᒐᖏᑦ ᐃᒡᓗᓕᐅᑉ ᐃᒪᖓᓂ ᓇᓄᕐᓄᑦ ᑲᔪᓯᕙᓪᓕᐊᔪᖅ. ᑖᒃᑯᐊ ᖃᐅᔨᓴᕐᓂᐅᔪᑦ, ᐃᓚᒍᑦᓯᐅᑎᑦᓯᒪᑦᓱᓂ ᖃᖓᑦᑕᖅᑎᑕᐅᓯᒪᔪᒃᑯᑦ ᒪᓕᑦᑕᐅᓂᖏᑦ ᓇᓄᐃᑦ ᐃᒡᓗᓕᐅᑉ ᐃᒪᖓᓂ ᐊᒻᒪᓗ ᐊᕙᑖᓂ ᓇᓄᖃᕐᕕᐅᔪᓂ, ᐊᒻᒪᓗ ᓄᐊᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᓄᓇᓕᓐᓂᒃ, ᐃᑲᔪᖅᓯᓂᐊᑦᑐᑦ ᖃᓄᐃᓕᖓᓂᖏᓐᓂᒃ ᕿᒥᕐᕈᓂᐅᔪᓂᒃ ᐊᒻᒪᓗ ᐱᕕᖃᕐᓗᑎᒃ ᕿᒥᕐᕈᔭᐅᒋᐊᒃᑲᓂᕐᓂᖏᓐᓂᒃ ᑭᓪᓕᒋᔭᐅᔪᑦ ᐃᒡᓗᓕᐅᑉ ᐃᒪᖓᓂ. 

ᐅᖃᖃᑎᖃᕐᓂᐅᔪᑦ:  

ᑲᑎᒪᖃᑎᖃᕐᓂᐅᔪᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᑦᑕ ᑭᒡᒐᑦᑐᐃᔨᖏᓐᓂᒃ ᐊᑐᓂᑦ ᐃᒡᓗᓕᐅᑉ ᐃᒪᖓᓂ ᓄᓇᓕᐅᔪᓂᒃ (ᐃᒡᓗᓕᒃ, ᓴᓂᕋᔭᒃ, ᓴᓪᓕᖅ, ᓇᐅᔮᑦ, ᐊᒻᒪᓗ ᑭᓐᖓᐃᑦ) ᐱᖃᑕᐅᓐᖏᑦᑐᑑᑦᓱᓂ ᑭᒻᒥᕈᑦ ᐊᐅᓚᓂᖃᔪᔪᑦ ᐊᑯᕐᖓᓐᓂ ᔫᓂ 25 ᐊᒻᒪᓗ ᔪᓚᐃ 26, 2012. ᑲᑎᒪᖃᑎᖃᕐᓂᖅ ᑭᒻᒥᕈᒻᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᒃ ᑭᖑᕙᕆᐊᖅᑕᐅᔪᔪᖅ ᐊᑐᐃᓐᓇᐅᓐᖏᓗᐊᕐᓂᖏᓐᓄᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ, ᑭᓯᐊᓂ ᐃᓚᒍᑦᓯᐅᑦᔭᐅᓯᓚᖅ ᑲᑎᒻᒪᐅᑎᑦᓴᖏᓐᓄᑦ ᑭᖑᓪᓕᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦᑕ. ᐱᔾᔪᑕᐅᔪᖅ ᑖᒃᑯᓄᖓ ᑲᑎᒪᓂᐅᔪᑦ ᐊᑐᐃᓐᓇᐅᑎᑦᓯᒍᒪᓪᓗᑎᒃ ᖃᐅᔨᓴᕐᓂᕐᒥᒃ ᖃᐅᔨᔭᐅᔪᓂᒃ ᐅᖃᖃᑎᒌᒍᑎᖃᕈᒪᑦᓱᑎᓪᓗ ᐊᐅᓚᑦᓯᓂᕐᒧᑦ ᐊᑲᐃᓪᓕᐅᕈᑕᐅᔪᓂᒃ ᓇᓄᖃᕐᕕᐅᔪᓄᑦ. (ᑕᑯᓗᒋᑦ ᐅᖃᖃᑎᖃᕐᓂᕐᒨᖓᔪᓄᑦ ᓇᐃᓪᓕᑎᖅᓯᒪᔪᑦ ᑎᑎᕋᖅᓯᒪᔪᑦ, ᐊᑕᔪᑦ). 

ᓄᓇᕗᒻᒥ ᐃᒪᕐᒥᐅᑕᓄᑦ ᑲᑎᒪᔨᖏᑦ ᐊᔾᔨᖏᓐᓂᒃ ᐱᓯᒪᔪᑦ ᐃᒡᓗᓕᐅᑉ ᐃᒪᖓᓄᑦ ᐅᓂᒃᑳᓂᒃ ᐊᐱᕆᔭᐅᓯᒪᑦᓱᑎᓪᓗ ᑐᓴᕐᕕᐅᒍᒪᓪᓗᑎᒃ ᑖᒃᑯᐊ ᒥᑦᓵᓄᑦ. 

ᐃᓱᒪᓕᐅᕈᑕᐅᔪᑦ: 

ᐃᒡᓗᓕᐅᑉ ᐃᒪᖓᓄᑦ ᓄᓇᕐᓄᑦ ᐃᖅᑲᐃᑎᑦᓯᒋᐊᕈᑎ ᑐᑭᓯᐅᒪᖃᑎᒌᓐᓂᕐᒧᑦ (ᑎᑎᕋᖅᓯᒪᔪᖅ 5.7.1) ᐅᖃᖅᓯᒪᔪᖅ ᓄᑖᑦ ᖃᐅᔨᓴᓂᕐᒥᒃ ᖃᐅᔨᔭᐅᔪᑦ ᐊᑐᐃᓐᓇᕈᖅᐸᑕ ᑲᑎᓪᓗᑎᒃ ᐊᖑᔭᐅᒍᓐᓇᖅᑐᑦ ᐋᖅᑭᒋᐊᕆᐊᖃᖅᐸᑕ ᐋᖅᑭᒋᐊᖅᑕᐅᓂᐊᖅᑐᑦ. ᐃᓱᒪᒋᔭᐅᖃᓯᐅᑎᓗᑎᒃ ᖃᐅᔨᔭᐅᔪᑦ ᖃᖓᑕᔫᒃᑯᑦ ᖃᐅᔨᓴᕐᓂᐅᔪᓂᒃ, ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᐃᓱᒪᓕᐅᕆᔪᑦ ᐊᓯᔾᔨᖅᑕᐅᖁᔨᒐᑎᒃ ᒫᓐᓇ ᐊᖑᔭᐅᒍᓐᓇᖅᑐᓂᒃ ᑲᑎᑦᓱᑎᒃ 106, ᐃᓕᐅᖅᑲᖅᑕᐅᓂᐊᖅᓱᑎᒃ ᓄᓇᓕᓐᓄᑦ ᑐᓐᖓᕕᐅᓗᑎᒃ ᑕᕝᕙᐅᔪᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᑦ ᐊᒻᒪᓗ ᑐᓐᖓᕕᐅᓗᑎᒃ ᐋᖅᑭᒋᐊᕈᑕᐅᔪᑦ ᐊᑖᓂ ᐋᖅᑭᒋᐊᕐᕕᓖᑦ ᑰᑕᐃᑦ. 

ᐃᓱᒪᓕᐅᕈᑕᐅᔪᑦ ᓇᓕᖅᑲᓕᕇᓕᖅᑎᓯᑦᓯᔪᑦ ᐱᐅᓂᖅᐹᓂᒃ ᐊᑐᐃᓐᓇᐅᔪᓂᒃ ᖃᐅᔨᒪᔪᕐᔪᐊᓂᒃ ᑐᓴᕋᑦᓴᓂᒃ ᐊᒻᒪᓗ ᐃᓄᐃᑦ ᑕᑯᓐᓇᖃᑦᑕᖅᓯᒪᔭᖏᓐᓂᒃ ᖃᐅᔨᓴᑦᓯᐊᕈᑕᐅᑦᓱᑎᒃ ᐊᖑᓂᐅᕙᑦᑐᖅ ᐃᓱᒫᓘᓐᓇᓕᕈᑕᐅᓐᖏᒃᑲᓗᐊᕐᒪᖔᖅ ᓄᖑᓗᐊᓕᕐᓂᖏᓐᓂᒃ ᓇᓄᐃᑦ. ᑕᒪᓐᓇ ᐊᑑᑎᑦᓯᐊᕐᓂᖃᕆᐊᓕᒃ ᑐᓐᖓᕕᖃᕐᓗᑎᒃ ᐅᑯᓇᓐᖓᑦ ᐃᓗᓕᕆᔭᖏᓐᓂᒃ: 

ᓇᓗᓇᐃᒃᑯᓯᖅᑐᐃᔪᖅᑎᑑᓐᖏᒻᒪᑕ ᐊᐅᓚᓂᐅᔪᑦ, ᖃᖓᑕᔫᒃᑯᑦ  ᖃᐅᔨᓴᕐᓂᐅᔪᑦ ᐊᐅᓚᔾᔭᐃᒍᑕᐅᕙᓐᖏᒻᒪᑕ ᓇᓚᐅᑦᓵᕐᓂᐅᔪᓂᒃ ᐊᓐᓇᒍᓐᓇᕐᓂᖏᓐᓂᒃ ᐊᒻᒪᓗ ᓇᒦᓐᖏᓐᓂᒃ ᖃᐅᔨᓴᕆᐊᖃᕋᔭᖅᑎᓪᒋᑦ ᐊᑦᑐᐃᓂᖃᕐᓂᖏᓐᓂᒃ ᐊᔾᔨᒌᓐᖏᑦᑐᑦ ᐊᖑᔭᐅᓂᕆᕙᑦᑕᖏᑦ. ᓇᓗᓇᖅᑎᓪᓗᒍ ᓄᖑᓗᐊᖅᑎᑕᐅᑦᑕᐃᓕᓂᖅᓴᐅᖃᑦᑕᕐᒪᑕ ᐋᖅᑭᓱᖅᑕᐅᓕᕋᒥᒃ ᑲᑎᓪᓗᑎᒃ ᐊᖑᔭᐅᒍᓐᓇᖅᑐᑦ. ᒫᓐᓇ ᐊᖑᔭᐅᒍᓐᓇᖅᑐᑦ ᐱᕕᖃᖅᑎᑦᓯᒍᑕᐅᓯᒪᔫᔮᕐᒪᑕ ᓱᕐᕋᓗᐊᕈᑕᐅᓯᒪᒐᑎᒃ ᓇᓄᕐᓄᑦ. ᑕᑯᓐᓇᕐᓗᒍ ᓇᓄᖃᕐᕕᐅᔪᑦ ᐱᕈᖅᐸᓪᓕᐊᓂᖓᑦ ᐊᓯᔾᔨᖅᓯᒪᓐᖏᒋᐊᖓ ᓯᕗᓂᑦᑎᓐᓂ ᐊᒻᒪᓗ ᐊᐅᓚᑦᓯᓂᖅ ᑎᑭᑦᓱᒪᔭᐅᔪᖅ ᐊᒥᓲᑎᑦᓯᒍᒪᓂᐅᑉᐸᑦ ᐅᕝᕙᓗ ᖃᓂᒋᔭᖓᓄᑦ ᒫᓐᓇ ᓇᓄᐃᑦ ᐊᒥᓲᓂᖏᑦᑕ, ᑕᕝᕙᐅᔪᖅ ᐊᖑᓇᓱᕐᓂᒧᑦ ᐊᐅᓚᑦᓯᓂᐅᔪᖅ ᐅᓗᕆᐊᓇᓗᐊᓐᖏᑦᑐᖅ ᓇᓐᓄᑦᑐᖃᓗᐊᕋᔭᕐᓂᖓᓄᑦ. 

ᐃᒡᓗᓕᐅᑉ ᐃᒪᖓᓃᑦᑐᑦ ᐊᑦᑐᖅᑕᐅᓯᒪᑐᐃᓐᓇᕆᐊᓖᑦ ᓯᕗᓂᑦᑎᓐᓂ ᐊᑦᑐᐃᓂᕐᓗᓐᓂᖃᕈᓐᓇᖅᑐᓄᑦ ᐊᒥᓲᓂᖏᓐᓄᑦ ᐊᒻᒪᓗ ᕿᑐᕐᖏᐅᕐᓂᖏᓐᓄᑦ, ᑲᔪᓯᓂᖃᕈᓐᓇᕐᓗᓂᓗ ᐊᖑᓂᐅᕙᑦᑐᖅ. ᓲᕐᓗ, ᐊᑯᓃᖅᑐᒨᖓᔪᑦ ᓯᑯᐃᕈᑉᐸᓪᓕᐊᓃᑦ ᐊᒻᒪᓗ ᐊᒥᓲᓂᖏᑦ ᑎᑎᕋᖅᑕᐅᓯᒪᔪᑦ (ᓴᕼᐊᓈᑦᓯᐊᑦ ᐊᒻᒪᓗ ᑎᕉᓴ 2012) ᐃᒡᓗᓕᐅᑉ ᐃᒪᖓᓂ. ᑖᒃᑯᐊ ᐊᐅᓚᓂᐅᔪᑦ ᑕᐃᒪᐃᓕᖓᐃᓐᓇᕐᓂᐊᖅᐸᑕ ᐃᓄᐃᓴᓪᓕᕚᓪᓕᕈᓐᓇᖅᑐᑦ ᓇᓄᖃᕐᕕᐅᔪᑦ ᐃᓄᐃᓴᓪᓕᒋᐊᕐᓗᑎᒃ ᐊᒥᓲᓂᖏᑦ. ᐅᒥᐊᕐᔪᐊᑦ ᐊᓯᖏᓪᓗ ᐊᐅᓚᓂᐅᒧᑦ ᐊᑦᑐᐊᔪᑦ ᓴᓇᔨᓅᖓᔪᓄᑦ ᓲᕐᓗ ᓄᓘᔮᓐᓂ ᐅᔭᕋᕐᓂᐊᕐᕕᒃ ᐊᑦᑐᐃᓂᕐᓗᓐᓂᖃᕈᓐᓇᕐᒪᑕ ᓇᓄᕐᓂᒃ ᐃᓂᒋᔭᖏᓐᓂᓪᓗ ᐃᒡᓗᓕᐅᑉ ᐃᒪᖓᓂ. ᑭᖑᓪᓕᖅᐹᒥ, ᑐᓐᖓᕕᒋᓪᓗᒍ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒃ, ᐋᖅᑭᑦᑕᐅᔪᑦ ᐊᖑᔭᐅᓂᖏᓐᓄᑦ ᓄᓇᕗᒻᒥ ᐃᓱᒋᔭᖃᖃᑎᓯᐅᑎᒋᐊᓖᑦ ᐊᖑᓇᓱᓐᓂᐅᕙᑦᑐᓂᒃ ᓄᓇᕗᑦ ᓯᓚᑖᓂ. ᐊᖑᔭᐅᓂᖏᑦ ᐃᒡᓗᓕᐅᑉ ᐃᒪᖓᓂᒃ ᓇᓄᐃᑦ ᖃᐅᔨᓴᖅᑕᐅᖏᑦᑐᑦ ᓄᓇᕗᒻᒥ. ᒫᓐᓇ ᐊᑦᓯᑦᑑᒐᓗᐊᖅᓱᑎᒃ, ᒫᓐᓇᕈᓗᑎᒃ ᖁᕝᕙᐹᓪᓕᖅᓯᒪᓂᖏᑦ ᓇᓐᓄᑦᑕᐅᔪᑦ ᓂᒋᐊᓂ ᑕᓯᐅᔭᕐᔪᐊᑉ ᓄᓇᕗᒻᒥ ᐊᖑᓇᓱᑦᑎᓄᑦ ᑕᑯᑦᓴᐅᑎᑦᓯᓯᒪᔪᖅ ᐅᓗᕆᐊᓇᖅᑐᓂᒃ ᐊᑦᑐᐊᔪᓂᒃ ᖃᐅᔨᓴᖅᑕᐅᒐᑎᒃ ᐊᖑᓇᓯᓐᓂᐅᕙᑦᑐᓄᑦ ᐊᑐᐃᓐᓇᖃᕐᓂᖅ ᓇᓄᕐᓂᒃ ᐊᒻᒪᓗ/ᐅᕝᕙᓗ ᐊᒦᑦ ᐊᑭᑦᑐᕆᐊᖅᐸᑕ. 

ᐅᓪᓗᖓ: ᐊᐅᒡᒍᓯ 10, 2012
ᑎᑎᖅᑑᔭᖅᓯᒪᔪᖅ 1. ᐃᒡᓗᓕᐅᑉ ᐃᒪᖓᓂ ᓇᓄᖃᕐᕕᐅᔪᖅ ᐊᖏᓂᖃᖅᑐᖅ ᐅᖓᑖᓃ 1 ᒥᓕᐊᓂᒃ ᑭᓗᒦᑦᑕ2 ᓄᓇᕗᒻᒥ ᐅᐊᓐᓇᖓᓂᓗ ᑯᐸᐃ. ᐊᒥᓱᐊᖅᑎᖅᓱᑎᒃ ᐃᖏᕐᕋᖃᑦᑕᖅᓯᒪᔪᑦ ᐃᑳᖅᓱᑎᒃ ᐃᒡᓗᓕᐅᑉ ᐃᒪᖓᓂ ᖃᖓᑕᔫᒃᑯᑦ ᖃᐅᔨᓴᕐᓂᖃᖅᓱᑎᒃ.  

 ᐃᓚᒍᑦᓯᐅᑎᓯᒪᓐᖏᑦᑐᑦ ᓄᓇᕗᒻᒥ ᐊᖑᔭᐅᕙᑦᑐᑦ
 ᐃᓚᖏᓐᓂ ᐊᕐᕌᒍᓂ ᐊᖑᔭᐅᔪᑦ ᐊᑖᓃᑦᓯᒪᔪᑦ 96 ᐱᔾᔪᑕᐅᓪᓗᑎᒃ ᓇᓐᓄᓗᐊᕐᓂᐅᓯᒪᔪᑦ ᐊᕐᕌᓂᖓᓂ, ᑕᐃᒪᐃᓕᖓᒻᒪᑦ ᑰᑕ.  

 ᐊᒦᓱᓂᖏᑦᑕ ᐊᐅᓚᓂᖓᑦ ᓴᖅᑭᖅᑎᑕᐅᒍᓐᓇᖅᑐᖅ ᓯᕗᓂᑦᑎᓐᓂ ᐊᐅᓚᑦᓯᓗᑎᒃ ᖃᖓᑕᔫᒃᑯᑦ ᖃᐅᔨᕐᓴᓂᐅᔪᓂᒃ ᐊᑯᓐᖃᕐᓗᑎᒃ (ᓲᕐᓗ ᐊᕐᕌᒍᑦ ᑕᓪᓕᒪᑦ ᐊᓂᒍᕋᐃᑉᐸᑕ)  

